
M210: Oberdeutscher Servatius (n)

als er wolte vnde als er riet .

niht langer si daz sparten .

ze lobe si gote wihten den rainin ewarten .
Div starchen mare wite flugen .
die haithaften liute zugen .

in die stat ze tungern .

da man den gotes junger

wihen solte als er uiriach .
manigin bischof unde man da sach
[..][..] trat.

dar ane was niht ain stat .

wan da daz rote golt schain .
manich [...]ir[...] stein .

was dr inne bewollin .

gezieret was mit uollen .

der uordere walbe .

daz umeral unde diu albe .

daz was sabeniniu wat .

ein porte obe iegelicher nat .

uil spahe was daz umeral

der obere soum was gemal
[..][..] daz ich gezelen chunne .
sin chledir misselich uar .

do er stuont briesterlichen gar .
sin gedanch was ze gote groz .
wihiz ole man uof sin houbet goz .
daz was bezeichenunge
gaistlicher mandunge .

ein gewat wart er do an geleit .
daz niemen wan ein bischof treit
daz was racjonal genant

deme duhtin tuonchel .

unde truobe die andere .

gelich brann er einem zandern .
ein wnnechliches fiur er bar .
ein saphirus wolchinuar

der was sin gesedele

in deme selben goltphedele .

0,551  ain Jaspis schone lachite .
0,552 der daz werch gename machite .
0,553 daz was an einem ekke

